
NATALIDAD, MORTALIDAD Y GRECIMIENTO NATURAL

para el perfodo 1871-1877.

Analice e comente o gráfico.

…………………………….
CLASIFICACIÓN DO GRÁFICO.

Definición do gráfico.

Encontrámonos ante un gráfico de liña continua. Estes gráficos utilízanse para representar series de datos que foron reunidos nun tempo específico. Os datos represéntanse nunha gráfica en intervalos de tempo e debúxase unha liña conectando os puntos resultantes. É útil ao mostrar tendencias de comportamento dun evento ou proceso (incrementos, diminucións ou tendencias sen variación). Permite visualizar cambios que sofren os procesos nun período de tempo.
No caso que nos ocupa, no eixe de absisas aparece o tempo no que se produce o fenómeno representado ( 1858 -2007) e no de ordenadas o valor das variables ( neste caso natalidade e mortalidade), así como o resultado da interacción destas: o crecemento vexetativo.
Este gráfico lineal móstranos a evolución temporal da poboación española a través das súas variables de movemento natural (os movementos naturais dunha poboación son aqueles que mostran o crecemento ou descenso do número de habitantes atendendo unicamente aos nacementos e as defuncións).
No gráfico os datos aparecen en tantos por mil, pois utilizan para a súa realización os datos de natalidade e mortalidade reducidos a través das súas Taxas. En concreto temos a Taxa de natalidade e a Taxa de mortalidade.
Definición de conceptos.

Chamamos Taxa de natalidade ( ou Taxa bruta de natalidade) á relación que existe entre o número de nacementos acontecidos en certo período e a cantidade total de efectivos do mesmo período. Áchase pola seguinte fórmula: n.º de nacementos nun ano concreto multiplicados mil e todo iso dividido pola poboación total dese lugar nese ano concreto.
Considérase taxa de natalidade alta aquela que é superior ao 30 por mil e baixa se é inferior ao 20 por mil.
Chamamos Taxa de mortalidade ( ou Taxa bruta de mortalidade) á relación que existe entre o número de falecidos acontecidos en certo período e a cantidade total de efectivos do mesmo período. Áchase pola seguinte fórmula: n.º de falecidos nun ano concretos multiplicados por mil e todo iso dividido pola poboación total dese lugar nese ano concreto.
Considérase Taxa de mortalidade alta aquela que é superior ao 20 por mil e baixa cando é inferior ao 10 por mil.

Se restamos a Taxa de natalidade e a Taxa de mortalidade obtemos o crecemento vexetativo. Este crecemento vexetativo pode presentarse tanto en tantos por mil coma en tantos por cen. Considérase un crecemento vexetativo alto cando supera o 20 por mil ( 2%) e moi alto se supera o 30 por mil ( 3%). Considérase baixo cando se encontra entre 10 por mil e 0 ( 1% e 0%) e negativo ( mórrese máis xente da que nace) cando é negativo ( inferior a 0).

Estos datos proveñen dunha serie de fontes demográficas. En concreto os deste gráfico e ata 1870 proveñen maioritariamente dos rexistros parroquiais e os censos de poboación e o padrón.
O censo de 1857 é o primeiro censo moderno da historia de España. Os seguintes censos realizáronse en 1860, 1877, 1887, 1897, 1900 e a partir de entón cada 10 anos. O último censo realizado seguindo este patrón é o de 1970. O seguinte realizarase a febreiro de 1981 e dende aí cada 10 anos. Este cambio débese á necesidade de axustar os datos. En España, e ata 1996 recollíanse dividían á poboación en tres categorías: presentes, ausentes e transeúntes. Polo tanto, todos estes censos daban dous valores distintos para a poboación de cada lugar: a poboación de feito, suma de presentes e transeúntes, e a poboación de dereito, suma de presentes e ausentes.
Os padróns son as actualizacións realizadas polos municipios e caracterízanse por ser constantes e por realizar publicacións destes datos cada 5 anos.
Ata 1870 os datos sobre natalidade e mortalidade non tiñan unha fonte específica de recollida de carácter civil. Procedían dos rexistros parroquiais ( actas de bautismo e defunción). En 1870 implántase o rexistro civil e desaparecen os rexistros parroquiais.

ANÁLISE DA GRÁFICA.
Se observamos a serie de datos antes dunha análise detallada comprobamos que esta ten unha interrupción entre 1871 e 1877. A que se debe esta interrupción?.
Non contamos con datos estatísticos deste período pola inestabilidade da nova orde política. Coincide co período da revolución Gloriosa ou Revolución de 1868. Foi un levantamento revolucionario que tivo lugar en setembro de 1868 e supuxo o destronamento da raíña Isabel II e o inicio do período denominado Sexenio Democrático. Neste período ten lugar o primeiro intento de establecer un réxime político democrático, primeiro en forma de monarquía parlamentaria, durante o reinado de Amadeo I (1871-1873), e despois en forma de República, a Primeira República Española(1873-1874). Ambas as dúas fórmulas acabarán fracasando.
De feito o primeiro censo é de 1857 ( o gráfico comeza coa data de 1858), o seguinte é de 1860 e despois salta a 1877.
Se isto é así, como temos datos ata 1870?.
Temos datos entre 1861 e 1870 por un documento que se publica en 1877. En 1877 publicouse nun único documento o Movemento Natural da poboación de España realizado polo Instituto Xeográfico e Estatístico ( creado ese mesmo ano) e que recollía os datos comprendidos entre 1861 e 1870 tomados dos rexistros parroquiais.
A análise da gráfica ten dous momentos: por un lado analizamos a súa tendencia xeral ou trend e por outro identificamos fases ou subfases nesta.
A tendencia xeral do gráfico é que entre 1858 e 2007, as taxas de natalidade e mortalidade teñen un descenso continuado. Partimos de taxas de natalidade e mortalidade moi elevadas ( superiores ao 30 por mil) e que dan crecementos vexetativos moi baixos ( dun 6 por mil ou 0,6%) e finalizamos con taxas de natalidade e mortalidade moi baixas ( roldando o 10 por mil), o que tamén ten como consecuencias crecementos vexetativos moi baixos ( 2-3 por mil), o que non implica unha poboación igual nin en número, nin na súa estrutura por idade ( pasamos dunha poboación de case 15,5 millóns de habitantes en 1858 e cunha pirámide expansiva, con predominio de poboación nova a unha poboación de 45 millóns de habitantes, tremendamente envellecida e cunha pirámide en forma de urna). Isto é o que se coñece como un proceso de transición demográfica.
A transición demográfica foi un modelo que nace en 1930, co demógrafo Warren Thompson como unha descrición dos cambios demográficos acontecidos ao longo do tempo nos países desenvolvidos: transición dende unha situación de Antigo Réxime demográfico ( con altas taxas de natalidade e mortalidade) a outra caracterizada por ter unha natalidade e mortalidade moi baixas.
Nos últimos anos ( décadas dos 80-90 do século XX) demógrafos como Chesnais ou Tapinós desenvolveron varias alternativas ao modelo base. 
Chesnais (Chesnais, J. C. (1992), “The Demographic Transition, Stages, Patterns and Economic Implication”. Oxford, Clarendon Press) vai diferenciar tres modelos de transición demográfica para os países desenvolvidos e un para os subdesenvolvidos. 
George Tapinós  (Tapinos, George. Elementos de Demografía. Espasa Calpe. S. A., Madrid, 1998 )continua esa liña de traballo pero con lixeiras modificacións. Fálanos de dous tipos de transición en canto a duración temporal ( larga e corta) e dous tipos de transición segundo o crecemento sexa ou non superior ao 20 por mil ( alta e baixa) e como resultado diso tres modelos ( tipo I, II e III). Ao final do comentario intentaremos incorporar estas ideas á situación española.
Esta teoría contempla catro fases ( nalgúns lugares como Galicia poderiamos falar xa de 5 fases) que compoñen a transición demográfica ao longo da historia:
ANTIGO RÉXIME DEMOGRAFICO. Caracterízase por taxas de mortalidade e natalidade moi elevadas, sen apenas crecemento demográfico. Coñécese como Antigo Réxime Demográfico. FASE I
TRANSICIÓN DEMOGRÁFICA. Nesta fase apréciase un crecemento demográfico propiciado polo descenso da mortalidade (infantil, epidemias e fames) á que acompaña unha diminución da natalidade pero de modo máis lento. Esta etapa divídese en dúas fases:
FASE INICIAL ou TRANSICIÓN -A. FASE II
FASE FINAL ou TRANSICIÓN -B. FASE III.
NOVO RÉXIME DEMOGRÁFICO. Nesta etapa recupérase o equilibrio demográfico, son taxas de mortalidade e natalidade moi baixas, provocando un escaso crecemento. É típico das sociedades postindustriais e caracterízase porque a taxa de mortalidade se reduce ata alcanzar mínimos históricos e a de natalidade se iguala practicamente con ela. Ao estar as taxas de mortalidade e natalidade en cifras similares e baixas o crecemento natural da poboación retárdase ata facerse mínimo ou practicamente nulo pero por razóns totalmente opostas ás do Antigo Réxime Demográfico nas que as altas cifras de mortalidade impedían o crecemento da poboación. FASE IV.
FASE V OU FASE DO CRECEMENTO 0. Se ben o modelo orixinal de Transición Demográfica descrito por Warren Thompson presenta só catro estadios ou etapas, o paso do tempo permitiu a adición dunha quinta fase na cal a taxa de natalidade se mantén baixa, mentres que a mortalidade aumenta lixeiramente debido ao envellecemento da poboación. Nesas circunstancias o crecemento natural pode chegar a ser negativo.

Utilizando o esquema da Transición demográfica podemos diferenciar no gráfico, catro fases:
Fase I: Entre 1858 e 1900.
Fase II: Entre 1901 e 1960. Esta fase non é homoxénea como a anterior. Podemos dividila por dous fenómenos de grande importancia demográfica e histórica: por un lado a gripe de 1918 e cuxos efectos aparecen ata 1920 e a guerra civil ( 1936-1939).
Fase III: Entre 1961 e 1985.

Fase IV: 1986 - 2007. Esta fase tamén pode ser subdividida pois observamos unha evolución entre 1986 e o ano 2000 e outra entre o ano 2001 e o 2007.
COMENTARIO DO GRÁFICO.
O noso comentario presenta tres liñas:
a) Explicar cada unha das fases nas que dividimos en gráfico.
b) Relacionar o gráfico cun modelo de transición dos anteriormente citados.
c) Ver a situación actual da poboación española e as súas expectativas de futuro.
a) Explicación das Fases.

FASE I:
O século XIX é unha fase de Antigo Réxime demográfico. Está marcada por unha mortalidade excesiva, debido ás continuas guerras ( no gráfico que nos ocupa son as guerras carlistas e a Guerra de Cuba) e as conseguintes fames por malnutrición. Os índices de mortalidade infantil están no 20‰.

Non obstante, a poboación aumenta aínda que lixeiramente. Este incremento débese fundamentalmente a tres causas: unha maior fecundidade, un aumento da duración da vida humana, e o cesamento da emigración tras a independencia de América.

A natalidade continúa sendo alta ( mais do 30 por mil), pero os períodos de mortalidade catastrófica reducen as ganancias. As epidemias da cólera seguiron azoutando a varias provincias españolas en 1853-1856, 1859-1860, 1865 e 1885 ( esta última produciu unha gran sobremortalidad feminina e infantil, o que supuxo un descenso da fecundidade). Ademais as enfermidades non atacaban a todos por igual. Había enfermidades que dependían claramente do nivel social e os recursos da familia. Isto sucedeu coa varíola, sobre todo tras a vacinación, coa tuberculose e en xeral con todas aquelas enfermidades que dependían da hixiene. En 1866 o 60% dos nenos quedaban sen vacinar.
Durante o século XIX perduran as crises de subsistencia, na medida que se mantén a agricultura como principal fonte de riqueza. Os malos anos agrícolas (que desembocaban nun aumento do prezo do trigo) de 1856-1857, 1868, 1882 e 1887 son, tamén anos de recesión demográfica. As crises de subsistencia tiveron impactos máis graves nas provincias do interior que nas costeiras, onde as importacións de alimentos vía marítima atenuaban a carestía.. Os altos prezos dos alimentos provocan unha diminución dos nacementos; causa que se suma á guerra e as crises políticas.
O resultado son uns crecementos vexetativos baixos. Durante a segunda metade do século XIX, o crecemento da poboación española foi netamente inferior ao de Europa Occidental. A poboación de España creceu neste período nun 24%, fronte a un 65% do Países Baixos, un 51% das Illas Británicas ou un 42% de Italia.
Pero a pesar de todos os problemas, a finais do XIX iniciárase a transición demográfica, coa diminución da mortalidade ordinaria e o mantemento da fecundidade.

FASE II:
Entre 1901 e 1960 comeza a transición demográfica. Este período sería uniforme se non fose polos dous fenómenos máis importantes demograficamente falando do século XX: a epidemia de gripe de 1918 e a Guerra Civil Española.
Entre 1901 e 1918 pasamos de case un 30 por mil de Taxa de mortalidade a un 22 por mil. As proporcións de supervivencia en todas as idades, que se mantiveron máis ou menos estacionarias entre 1860 e 1900, empezan a aumentar. Especialmente significativa foi, neste período, a diminución da mortalidade infantil: pasou do 185,9 ‰ en 1901 ao 136,5 ‰ en 1925.Los progresos pediátricos e farmacolóxicos, dun lado, os das puericultura, por outro, aos que se sumaron a intervención dos poderes públicos, foron as causas principais deste progreso contra a mortalidade infantil. As crises de subsistencia pasaron a ser un factor demográfico secundario, que puideron estar á orixe de desprazamentos humanos, pero salvo excepcións non a aumentos da mortalidade.
A gripe de 1918 (tamén coñecida como a gran pandemia de gripe, Gripe española ou a gran gripe) foi unha pandemia de gripe de inusitada gravidade. A diferenza doutras epidemias de gripe -que afectan basicamente a nenos e anciáns-, moitas das súas vítimas foron mozos e adultos saudables. É considerada a pandemia máis desvastadora da historia humana xa que en só un ano matou entre 50 e 100 millóns de persoas no mundo. A mortalidade pudo acadar a cifra de 260.000 personas, o que supuxo o 1,5% da poboación total de España en 1918-19.
 Superada esta gripe, que como se aprecia no gráfico xerou un crecemento negativo, a tendencia ao descenso tanto da natalidade e sobre todo da mortalidade continua, xerando un crecemento vexetativo importante ( entorno a un 10 por mil anual). A poboación española pasa de 18,6 millóns en 1900 a 23,6 millóns en 1930.
De todos os xeitos un feito a destacar é o forte descenso da natalidade entre 1928 e 1935. Isto encóntrase relacionado coa crise económica que sofre España ( e que non é allea ao contexto de crise internacional- crise de 1929) e a crise política do estado.
Este crecemento demográfico ata 1936 amortécese cos fenómenos migratorios transoceánicos. Na emigración cara a América destacaron, como países receptores, Arxentina e Brasil; como rexións de emigración, principalmente Galicia e, en menor medida, Canarias, Asturias e Cantabria.
O segundo gran machadazo á segunda fase de transición demográfica prodúceo a Guerra Civil Española ( 1936-1939). O impacto en perdas humanas da guerra foi considerable. Estímase que as vítimas da contenda superaron o medio millón de persoas ( Gabriel Jackson fala de 675 .000 persoas e algúns autores elévanas ata case 1 millón), incluíndo os mortos en combate, os represaliados na retanguardia -represión masiva- e os mortos por causas colaterais. Ao finalizar a guerra, abriuse outra ferida: a dos exiliados (uns 300.000), obrigados a abandonar o país, e que se amontoaron nos campos de refuxiados das costa francesa ou fuxiron a México ou Arxentina
Todo iso provoca non só falecidos senón unha brutal redución das taxas de natalidade ( baixan a un 17 por mil).
Tras o conflito prodúcese o característico Baby Boom que existe despois de cada conflito pero no caso español non ten continuidade por causas internas e externas. A nivel interno, a represión que continuou ao conflito, unido á situación económica de crise non favorece a súa continuidade. Pero isto acentúase coa situación exterior: comezo da segunda guerra mundial e derrota dos países do Eixe ( aos que o réxime franquista apoiara). Isto leva consigo unha situación de illamento que non romperá ata a década dos 50, coa firma do acordo de Amizade e Cooperación con Estados Unidos en 1953.
O gran boom comeza na década seguinte.

FASE III.
Esta fase é a do gran crecemento demográfico español. A poboación española pasou de 30,5 millóns de habitantes en 1960 a 37,7 millóns en 1981.
Á calor da bonanza económica, a taxa bruta de natalidade deixou de diminuír e mesmo aumentou lixeiramente a partir de 1954, estabilizándose en torno ao 21 ‰ entre 1957 e 1966. 
O mantemento desta taxa de natalidade fíxose mentres que a taxa bruta de mortalidade seguía diminuíndo (un 11,4 ‰ en 1951, un 8,4 ‰ en 1965, un 7,77 ‰ en 1981) co que o saldo vexetativo foi superior ao 10 ‰ en todos os anos do período. O crecemento vexetativo foi entón importante, continuo e longo no tempo, sendo o máis importante da historia moderna de España (ata entón, crecementos vexetativos interanuais continuados de máis do 9 ‰ só se deran entre 1921 e 1935).
En España, o baby boom produciuse con dez anos de atraso con respecto ao resto de Europa Occidental e Estados Unidos.
Este crecemento demográfico terá outras dúas características importantes que o gráfico non mostra: por un lado o éxodo rural ( migración interior) e a emigración cara a Europa.

Co éxodo rural, a sociedade española urbanizouse definitivamente, asimilándose á dos demais países desenvolvidos. Os fluxos dábanse, en primeiro lugar, das zonas rurais ás capitais de provincia; en segundo lugar, os fluxos dirixíanse cara aos grandes polos de desenvolvemento: ás rexións industrializadas de Cataluña e o País Vasco, ao polo político-industrial de Madrid, e cara á costa e as rexións industriais da Comunidade Valenciana.
Tras o Plan Nacional de Estabilización Económica de 1959, o goberno non soamente volveu autorizar a emigración cara a Europa, se non que a alentou con institucións como o Instituto Español de Emigración. A emigración cara a Europa Occidental fíxose masiva, e estivo formada principalmente por campesiños pouco cualificados. Os fluxos dirixíronse principalmente cara a Alemaña, Francia e Suíza. Cun forte grao de masculinidade e unha concentración nas idades máis vitais (entre 15 e 55 anos), os emigrantes adoitaban permanecer un tempo curto, en torno aos tres anos, de permanencia no estranxeiro. A partir de 1967, a corrente migratoria fíxose menor (debido á esixencia nos países de acollida dunha maior cualificación), e detívose completamente a partir da crise de 1973 ( en concreto dende 1977). Tras este ano, empezou a producirse un proceso de retorno de moitos dos emigrantes que saíran do país.
Desde 1976-77 podemos observar o final da fase de transición demográfica e que culmina ao comezo da década dos 80, con taxas de natalidade moi baixas e crecementos vexetativos insignificantes. Isto é debido a múltiples factores:el cambio de réxime político, ou desenvolvemento, a apertura ou turismo, ás posibilidades de estudo ( lei xeral de educación de 1970 polo que se declara obrigatoria a escolaridade para nenos e nenas ata vos 14 anos), provoca cambios na mentalidade. Ter moitos fillos deixa de ser considerado un obxectivo, a muller adquire dereitos e comenza a demandar postos de traballo equiparables os homes; estes cambios levan a atrasar a idade tanto de casarse coma de ter fillos; aparece a leus do divorcio, permítense e xeneraliza ou uso de sistemas de contracepción, legalízase ou aborto,… 
Pero tamén debemos de ter en conta a situación económica e política. A crise interna co cambio de réxime, temos que sumar a crise enerxética de 1973 e que ten a sua segunda fase en 1979. España, país monodependente do petróleo, ou sofre con todas ás consecuencias ( taxas de inflación superiores ou 20% e taxas de paro superiores ou 22%). Durante vos anos 60 ou desenvolvemento estaba baseado en tres piares externos ou país: O turismo, ás investimento extranxeiras e ás remesas dous emigrantes. Esta crise fai dismunir ou turismo, ás empresas extranxeiras non so non invirten senón que desenvirten e dende ou ano 1977 vos emigrantes españois en Europa comenzan a voltar ante a falta de traballo e vos despedimentos. Neste contexto ou ter fillos é algo temerario e ás familias españolas reducen ás súas taxas natalistas.

FASE IV:
Esta fase é a que finaliza a transición demográfica. Encontrámonos cunha poboación envellecida. Iso vén determinado, e é causa á súa vez, de que a taxa de natalidade se encontre en mínimos ( en 1998 estaba entorno ao 9 por mil). Os motivos citados anteriormente para o descenso natalista seguen vixentes pero debemos sumar a imposibilidade biolóxica de ter fillos que o envellecemento produce. Os datos seguintes reafirman esta tese aínda que non aparezan no gráfico: a idade media da poboación residente en España no ano 2006 era de 40,2 anos: 38,9 anos para os varóns e 41,6 anos para as mulleres. O 14,3% da poboación tiña menos de 15 anos, o 69,0% tiña entre 15 e 64 anos, mentres que o 16,7% da poboación tiña 65 anos ou máis. A esperanza de vida en España estaba situada nos 80,2 anos de media: 77,0 para os varóns e 83,5 para as mulleres.
Pero esta fase non é homoxénea. O final do ciclo de transición demográfica podemos dicir que remata no ano 2000. E que sucede despois?. Pois como se observa no gráfico hai un repunte natalista. Por iso falo de dúas sub-fases: a primeira que finaliza no ano 2000 e a segunda 2001-2007.
Esta última caracterízase por un repunte natalista. As causas deste repunte están relacionadas coa chegada de inmigrantes.. E aínda que o gráfico remata aí e non debemos de comentar mais alá, a realidade é que tamén é o final desta sub-fase, pois a crise económica que estala en 2008 volve á situación de finais dos 90.
A chegada de inmigrantes dende finais dos noventa permitiu un novo despegue no número de habitantes do país: de feito, este fenómeno provocou unha taxa de crecemento, en torno ao 1,7% anual dende o 2001. Segundo o censo INE 2006, o 9,27% da poboación de España é de nacionalidade estranxeira. A inmigración a grande escala empezou a mediados da década dos noventa. Cara ao ano 2000, España recibía o segundo maior número de inmigrantes de todo o mundo en termos absolutos (tras Estados Unidos). É ademais era o 9° país con maior porcentaxe de inmigrantes dentro da UE, por debaixo de países como Luxemburgo, Irlanda, Austria ou Alemaña.
A maioría dos inmigrantes que chegaron a España proviñan de Iberoamérica (nun 36,21%), seguido de Europa Occidental (21,06%), Europa do Leste (17,75%) e o Magreb (14,76%). A distribución xeográfica dos estranxeiros era, e segue sendo, moi irregular, concentrándose ao longo das costas mediterránea e Canarias e en Madrid e arredores, acentuando aínda máis as xa profundas diferenzas rexionais de poboación do país.
Pero a situación de España non é homoxénea. Non todas as comunidades experimentaron estas catro fases ao mesmo ritmo que definimos antes; non todas tiveron na última a sub-fase de inmigrantes e algunhas mesmo experimentaron o que chamamos FASE V. É o caso de Galicia ( sobre todo nas súas provincias interiores) ou de Asturias, onde nos encontramos en momentos de crecemento negativo: as taxas de mortalidade son superiores ás de natalidade e o número de persoas con mais de 65 anos é superior ao número de mozos con menos de 15.

b) Relacionar o gráfico cun modelo de transición dos anteriormente citados.
Queda polo tanto claro que existe unha clara relación entre a teoría da transición demográfica e a evolución do Estado español, pero podemos precisar máis.
Segundo Chesnais, existen tres modelos de transición para os países desenvolvidos: O tipo nórdico, no que o crecemento vexetativo anual máximo é moi baixo, menos de 2% e a transición demográfica é moi longa, dura entre 150 e 200 anos; o tipo centro occidental de máis curta duración, entre 90 e 100 anos, e tamén cun crecemento vexetativo anual máximo menor do 2% que ademais se alcanza a comezos do século XX e o tipo meridional e oriental, duns 90 anos de duración, e ao igual que os anteriores cun crecemento vexetativo anual máximo menor do 2%, pero que se alcanza moito máis tarde, cara aos anos 50 e 60. A este último podemos incorporar a España: unha transición rápida e curta.
George Tapinos relacionou  a duración da transición e os niveis de crecemento vexetativo, diferenciando tres tipos ( dous deles para países desenvolvidos). O noso país estaría no modelo I que se corresponden cos tres citados anteriormente de Chesnais. O modelo II sería o caso de EUA.

c) Ver a situación actual da poboación española e as súas expectativas de futuro.

A situación actual mostra unha pirámide de poboación con forma de oxiva e que evoluciona cara a unha forma de urna ( o que significa camiño cara o envellecemento). Os grupos de mozos son os menos numerosos, porque a natalidade é moi baixa. Os grupos de anciáns son numerosos, ante a elevada esperanza de vida.
O envellecemento da poboación, está a chegar ás xeracións do baby boom, crecendo enormemente as taxas de dependencia, formulando unha serie de problemas: diminución do número de persoas que compoñen a poboación activa; envellecemento progresivo desa poboación activa; desequilibrios que obrigan cambios na política de xubilación; desequilibrios no investimento e o aforro a nivel colectivo e familiar; diminución nas rendas familiares dispoñibles; aumento do gasto sanitario de forma desorbitada; subutilización e redundancia no sector educativo; primacía de valores conservadores na política; desequilibrios nas estruturas familiares; aumento da problemática da socialización interxeracional; debilitamento das relacións primarias de apoio; aumento da proporción da poboación feminina; posible quebra do sistema de seguridade social,..

Como posible solución teremos: política natalista por parte do goberno de índole económico e social, aumento de impostos, prolongación da vida laboral, aparición de seguros e pensións privados,…. Aínda que esta alta taxa de dependencia pode diminuír se hai traballo e chegan inmigrantes.
CRITERIOS DE CORRECCIÓN DA PROBA.

· Tratamos de avaliar a comprensión de conceptos demográficas básicos, a destreza no manexo e interpretación de distintas fontes e formas de representación gráfica. 
· Requírese a correcta interpretación do documento, valorando tanto a súa comprensión (lectura) como a súa explicación (análise) en termos, sempre que sexa pertinente, de causas e consecuencias posibles. Como criterios orientativos poden citarse os seguintes: 
· Tipoloxía da imaxe (sistema de representación, tipo de información), características dos elementos que representa (natalidade, mortalidade, crecemento vexetativo).
·  Secuencia temporal e principais tendencias, causas e consecuencias da evolución das variables representadas.
·  Relación coa dinámica demográfica e económica do Estado Español.
· As consecuencias na estructura demográfica española e perspectivas de futuro.
Esta proba está valorada sobre 10 puntos. Reparto da puntuación por apartados:

Clasificación do gráfico: 1 punto.

· Tipoloxía da imaxe e definir as variables utilizadas.

Análise do gráfico: 3 puntos

· Dividir por fases e/ou sub-fases o gráfico. ( pode haber outra organización das fases e/ou sub -fases pero debe estar razoada e en relación co punto seguinte).

· Relacionar as fases do gráfico coa teoría da Transición Demográfica.

· Explicar a Teoría da Transición Demográfica.

Comentario do gráfico: 5 puntos.

· Desenvolver as características de cada unha das fases.

· Causas e consecuencias da evolución das variables representadas.

· Falar da situación demográfica hoxe e as consecuencias para o futuro.

Redación, organización, claridade expositiva: 1 punto.
Na grella de corrección  aparecen polo miudo estos criterios de corrección.
